
REGOLAMENT DELEGAT TAL-KUMMISSJONI (UE) 2024/2512
tas-17 ta’ April 2024

li jemenda l-Anness II tar-Regolament (UE) Nru 1169/2011 tal-Parlament Ewropew u tal-Kunsill
dwar l-ghoti ta’ informazzjoni dwar l-ikel lill-konsumaturi, fir-rigward tal-a¢idu beheniku miz-
zerriegha tal-mustarda li jintuza fil-manifattura ta’ ¢erti emulsjonanti

(Test b’rilevanza ghaz-ZEE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) Nru 1169/2011 tal-Parlament Ewropew u tal-Kunsill tal-25 ta’ Ottubru 2011 dwar
l-ghoti ta’ informazzjoni dwar I-ikel lill-konsumaturi li jemenda r-Regolamenti (KE) Nru 1924/2006 u (KE)
Nru 1925/2006 tal-Parlament Ewropew u tal-Kunsill u li jhassar id-Direttiva tal-Kummissjoni 87/250/KEE, id-Direttiva tal-
Kunsill 90/496/KEE, id-Direttiva tal-Kummissjoni 1999/10/KE, id-Direttiva 2000/13/KE tal-Parlament Ewropew u tal-
Kunsill, id-Direttivi tal-Kummissjoni 2002/67/KE u 2008/5/KE u r-Regolament tal-Kummissjoni (KE) Nru 608/2004 ('), u
b’'mod partikolari l-Artikolu 21(2) tieghu,

Billi:

(I)  L-Anness II tar-Regolament (UE) Nru 1169/2011 jistabbilixxi lista ta’ sustanzi jew prodotti li jikkawzaw allergiji jew
intolleranzi findividwi suxxettibbli u ghalhekk, l-informazzjoni dwar il-prezenza ta’ dawn is-sustanzi jew prodotti
fl-ikel dejjem trid tinghata lill-konsumatur fkonformita ma’ dak ir-Regolament.

(2)  Sabiex il-konsumatur jigi protett kontra allergeni tal-ikel godda u jigu evitati obbligi mhux mehtiega dwar I-ghoti ta’
informazzjoni dwar l-ikel, l-aggornament tal-Anness II jista’ jikkonsisti fiz-zieda ta’ sustanzi mal-lista jew it-tnehhija
ta’ sustanzi minn dik il-lista meta jkun gie stabbilit xjentifikament li xX’aktarx ma jikkawzawx reazzjonijiet avversi
findividwi suxxettibbli.

(3)  Ghal dan l-ghan, il-partijiet li huma potenzjalment interessati xorta wahda jistghu jipprovdu evidenza lill-
Kummissjoni li tistabbilixxi li I-prodotti li gejjin mis-sustanzi elenkati fl-Anness II, x’aktarx, taht certi cirkostanzi,
ma jikkawzawx reazzjonijiet avversi fl-individwi.

(4)  Bhala parti mirriezami skont l-Artikolu 21(2) tar-Regolament (UE) Nru 1169/2011 u fkonformitd mal-
Artikolu 29(1), il-punt (a), tar-Regolament (KE) Nru 178/2002, il-Kummissjoni talbet lill-Awtorita Ewropea dwar
is-Sigurta fl-lkel (“l-Awtorita”) taghti l-opinjoni taghha dwar il-probabbilta ta’ reazzjonijiet avversi kkawzati
findividwi suxxettibbli mill-konsum tal-a¢idu beheniku prodott miz-zerriegha tal-mustarda u uzat, fkundizzjonijiet
specifici, fil-manifattura tal-emulsifikanti E 470a, (melh tas-sodju, tal-potassju u tal-kal¢ju tal-acidi grassi), E 471
(mono- u digliceridi tal-acidi grassi) u E 477 (esteri tal-propan-1,2-diol tal-acidi grassi).

(5)  Fil-25 ta’ Ottubru 2016, abbazi tad-data pprezentata, l-Awtorita adottat opinjoni xjentifika () li tikkonkludi li
l-konsum orali tal-ikel li fih l-emulsjonanti manifatturati bl-uzu tal-acidu beheniku miz-zerriegha tal-mustarda (E
470a, E 471 u E 477) xaktarx li ma jwassalx ghal reazzjoni allergika findividwi suxxettibbli (individwi allergici
ghall-mustarda) meta uzat skont il-kundizzjonijiet proposti (jigifieri l-acidu beheniku b’purita minima ta’ 85 % u
miksub wara zewg stadji ta’ distillazzjoni).

() GUL 304,22.11.2011, p. 18, ELL http://data.europa.eu/eli/reg/2011/1169/0j.

() Opinjoni Xjentifika relatata ma’ notifika minn DuPont Nutrition Biosciences Aps dwar l-a¢idu beheniku miz-zerriegha tal-mustarda li
ghandha tintuza fil-manifattura ta’ certi emulsjonanti skont l-Artikolu 21(2) tar-Regolament (UE) Nru 1169/2011 - ghal ezenzjoni
permanenti mit-tikkettar. EFSA Journal 2016;14(11):4631, 14 pp. doi:10.2903/j.efsa.2016.4631.

ELL http://data.europa.cu/elijreg_del/2024/2512/oj 1/2


http://data.europa.eu/eli/reg/2011/1169/oj

MT

GU L, 25.9.2024

(6)  Wara thassib imgajjem minn Stat Membru relatat mal-esponiment ta’ kuljum ghas-sustanzi inkwistjoni u ghad-doza
ta’ proteina li twassal ghal reazzjonijiet allergic¢i findividwi allergici ghall-mustarda, il-Kummissjoni talbet lill-
Awtorita tirrevedi l-opinjoni xjentifika taghha tal-2016 u taggornaha, jekk mehtieg.

(7)  Fil-25 ta’ Settembru 2023, I-Awtorita ppubblikat it-tieni opinjoni xjentifika taghha () li kkonkludiet li, abbazi tal-
informazzjoni u d-data disponibbli, huwa estremament improbabbli (probabbilta ta’ < 1 %) li I-konsum orali tal-

emulsjonanti manifatturati bl-uzu tal-acidu beheniku miz-zrieragh tal-mustarda (E470a, E471 u E477) jikkawza
reazzjoni allergika fl-individwi allergici ghall-mustarda meta uzat skont il-kundizzjonijiet proposti.

(8)  Abbazi ta’ dawk il-konkluzjonijiet, huwa xieraq li l-emulsjonanti manifatturati bl-uzu tal-acidu beheniku miz-
zerriegha tal-mustarda (E 470a, E 471 u E 477) jigu eskluzi mill-Anness II tar-Regolament (UE) Nru 1169/2011.

(9)  Jenhtieg li I-Anness II tar-Regolament (UE) Nru 1169/2011 jigi emendat skont dan.
(10) Sabiex l-operaturi tan-negozji tal-ikel ikunu jistghu jaghmlu tranzizzjoni bla xkiel ghar-regoli I-godda, jenhtieg li jigu
pprovduti mizuri tranzitorji xierqa fkonformita mal-Artikolu 47 tar-Regolament (UE) Nru 1169/2011,

ADOTTAT DAN IR-REGOLAMENT:

Artikolu 1

II-Punt 10 tal-Anness II tar-Regolament (UE) Nru 1169/2011 huwa sostitwit b'dan i gej:
“10. Mustarda u prodotti taghha, minbarra:

acidu beheniku b’puritd minima ta’ 85 % u miksub wara zewg stadji ta’ distillazzjoni uzati fil-manifattura tal-
emulsjonanti E 470a, E 471 uE 477;".
Artikolu 2
Ikel legalment imqieghed fis-suq jew ittikkettat qabel I-1 ta’ April 2025 li ma jikkonformax ma’ dan ir-Regolament jista’ jigi
kkummercjalizzat sakemm jispiccaw il-hazniet ta’ dak l-ikel.
Artikolu 3

Dan ir-Regolament ghandu jidhol fis-sehh fl-ghoxrin jum wara dak tal-pubblikazzjoni tieghu f1I-Gurnal Uffi¢jali tal-Unjoni
Ewropea.

Ghandu japplika mill-1 ta’ April 2025.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussell, is-17 ta’ April 2024.

Ghall-Kummissjoni
Il-President
Ursula VON DER LEYEN

() Evalwazzjoni mill-gdid tal-acidu beheniku miz-zerriegha tal-mustarda li jintuza fil-manifattura ta’ certi emulsjonanti skont
l-Artikolu 21(2) tar-Regolament (UE) Nru 1169/2011 — ghal ezenzjoni permanenti mit-tikkettar. EFSA Journal, 21(9), 1-27. https://
doi.org/10.2903j.efsa.2023.8240.

